
    ДандчIвай

Араб рузман къоялъ 
КIванада росулъе щвана райо­
налъул бетIер АнвархIажи Ве­
чедов.  Гьевгун цадахъ рукIана 
райадминистрациялъул  бетIе­
расул заместитель МухIамад­
расул Гагиев, лъайкьеялъул  
управлениялъул  нухмалъулев 
Муса Гьарунов, районалъул 

финансовияб отделалъул нух­
малъулев ХIусен МухIамадов,  
районалъул  подстанциялъул 
нухмалъулев  МахIач Гъазиев,  
«Газпром Дагъистан» ООО­
ялъул Агъвалиб бугеб  газалъул 
магIишаталъул нухмалъулев 
МухIамад ХIайбулаев ва рай­
оналъул  архитектор АхIмад 
ТIагьиров. 

Гьел гIахьаллъана росдал 
администрациялъул бетIер  
ХIадис Хизриевас араб со­
налъ  гьабураб хIалтIул хIисаб­
кьеялда. 

ХIисабкьеялъул данделъи 
байбихьилалде цебе, райо­
налъул бетIер щвана 24 мар­
талъ  пурал гьураз тIохги ба­
хъун чIунтизабураб росдал 
лъималазул ах бихьизе,  данд­
чIвана  ахалъул хIалтIухъабигун 
ва лъималазул улбулгун. 

Киназего рахIат  хвараб­
лъун ккана тIабигIияб бала­
гьалъул хIасилалда зарар ккараб 
лъималазул ах. Гьеб бихьулеб 
букIана лъималазул ахалъул 
хIалтIухъабазул ва  гьенире 
рачIарал лъималазул улбузул  
кIалъаязухъ гIенеккун ва гьезул  
пашманал гьурмазухъ балагьун. 

АнвархIажи Вечедовас     
лъималазул ах хехлъи  гьабун  
къачIазе хехал тадбирал  гьаризе 
ругилан абуна  гьезулгун бу­
кIараб дандчIваялда.

Рузманалъул как бан хадуб, 

районалъул бетIер ва гьевгун 
цадахъ рачIарал дандчIвана 
росдал жамагIатгун.

Араб 2017 соналъ  росдал 
администрациялъ гьабураб 
хIалтIул хIисабкьейгун ХIадис 
Хизриевасул кIалъаялдаса  
хадуб кIалъазе  вахъарав 
районалъул бетIерас бицана   

социалияб рахъ цебетIей му­
радалда районалда гьару­
лел хIалтIабазул, дагьаб цебе 
МахIачхъалаялда нилъер  ул­
каялъул бетIер Владимир Пути­
нилгун ва республикаялъул  
бетIерасул ишал тIуралев 
Владимир  Васильевасулгун  
букIараб жиндирго  данд­
чIваялъул, гьенир рорхарал 

суалазул. 
Данделъиялда кIалъазе 

рахъарал ГъазимухIамад Му­
хIамадовас, Загьид Къурачевас,  
Гъазияв Палагьановас, Му­
хIамад Къураевас, Шамил 
ГIалиевас ва  цогидазги ра­
хIатхун бицана  росдал гIа­

дамазе бетIербахъиялъе  гIо­
ларел рахъазул. Росулъ то­
калъул канлъи гIураб къува­
талъул (напряжениялъул) 
букIунареблъи, сардилъ кан­
лъи  ани, гьелъул гIадлу гьа­
булев чи  росулъ гьечIолъи,  
гьединго гьечIолъи росулъе  
унеб нухда хIалтIи  гьабулев 
чи. Гьел  суалаздехун росдал  
администрациялъул  бербалагьи   
загIипаб букIин  бихьизабуна 
кIалъазе рахъараз. Гьединго  
гьарана гьез гьороца  жагъал 
гьабураб спортзалалъул тIох 
ва лъималазул ахалъул мина 
къачIан рукIалиде ккезабеян.

Гьел киналго суалазе райо­
налъул бетIерас жамагIат ра­
зияб  хIалалда жавабал кьуна.  
Росулъе газ бачиналъул суал  
гIемерисеб  жалго росдал 
гIадамазда бараб  букIинги би­
хьизабуна районалъул бет1ерас. 

Гьединго районалъул бе­
тIерас абуна спортзалалъул 
тIох  къачIазеги, лъималазул ах 
рукIалиде ккезабизеги хIалтIи  
байбихьизе бугилан. Токалъул 
рахъалъ  жамагIаталъул суалазе 
жавабал кьуна подстанциялъул 
нухмалъулев МахIач Гъазиевас.

Данделъиялъул ахиралда 
районалъул бетIерас кинабго 
жамагIат ахIана росулъ гьару­
лелщинал  тадбиразулъ гIахьал­
лъи букIинабизе, росдал бега­
вуласда  ва имамасда сверухъ 
гъункизе.

ДандчIваялъул ахиралда  
АнвархIажи  Вечедовас баркала 
загьир  гьабуна  кIвандерил жа­
магIаталъе  дандчIваялъухъ ва 
рагьараб гара-чIвариялъухъ.

Газеталъул пресс-хъулухъ

Районалъул бетIер дандчIвана 
кIвандерил жамагIатгун Араб рузман къоялъ Гъоркьгьаквари жамагIаталъ гIенеккана 

росдал администрациялъ араб соналъ гьабураб хIалтIул хIи­
сабкьей. Росдал администрациялъул  бетIер Рашид АхIмадовас 
жигараб хIалтIи гьабулеб буго росдал нухмалъуда, гьелъие нугIлъи 
гьабула  Гьаквари унел нухаз, росдал учреждениябаз цIунун бугеб 
хIалтIул низамалъ, жамагIаталда гьоркьоб  гьесул бугеб къиматалъ, 
ва росулъ цIунун бугеб санитарияб гIадлу-низамалъул рахъалъ. 
Гьеб данделъиялда гIахьаллъизе рачIарал райадминистрациялъул 
бетIерасул заместитель ТIагьир Халидов, райадминистрациялъул 
административияб комиссиялъул секретарь ТIагьир АхIмадов, рай­
оналъул маданияталъул управлениялъул нухмалъулей ХIалимат 
АхIмадова щвана росдал школалде, лъималазул ахикье, жеги бан 
рагIалде бахъинчIеб спортзалалде, хехаб ремонт къваригIараб ма­
данияталъул рокъоре ва цогидалги пачалихъиял учреждениябазде.

Гьел киналго гIоларел рахъазулги, росулъ гьарурал хIал­
тIабазулги бицана хIисабкьеялъул кIалъаялъулъ Рашид АхI­
мадовас. ГIезегIан хIалтIи гьабун буго Рашидица росдал хал­
къалъул рукIа-рахъин лъикIлъизабизе, ва хадуккунги росдае гIоло  
хIалтIизе нигатгун вуго  Рашид. Росулъ гьабунщинаб хIалтIулъ 
гIахьаллъи гьабурал росдал гIолохъабазе ва техникаялъул рахъалъ 
кумек гьабурал Халкъияб Собраниялъул депутат ГIабдурахIман 
Камиловасе ва «Дагъстройсервис» ОООялъул директор АхIмад 
Давудовасе  жамагIаталъул рахъалдасан баркала загьир гьабуна   
росдал бегавулас.

Жиндирго кIалъаялда росдал бегавулас рехсана жеги гьарун 
рагIалде рахъинчIел ишал, баян гьабуна росдал администрация­
лъул бюджеталда балагьун росулъ гьарулел хIалтIаби тезе бегьула­
реблъи ва гьелъие жегиги росдал жамагIаталъул цадахъаб хIалтIи 
букIине кколеблъи.

КIалъазе вахъарав районалъул бетIерасул заместитель ТIагьир 
Халидовас росдал жамагIаталъе баркала загьир гьабуна райо­
налъул нухмалъиялъул рахъалдасан росдал бегавулгун цадахъ 
росулъ гьарурал хIалтIабазухъги, росулъ  чIезабун бугеб гIадлу-
низамалъухъ. Гьединго гьес баян гьабуна исана росулъ тIабигIияб 
газ бачизе проект бахъизе бугилан ва  тIасияб соналъ гьеб хIалтIи 
байбихьизе бегьулилан.

Данделъиялда рорхана суалал ракьалъул ва рукъалъул  бе­
тIергьанлъи чIезабиялъул документал «зеленка» гьабиялъул. Пача­
лихъалъ абулеб буго «зеленка» гьабейилан, гIадамазе гьеб гьабизе  
дандкколарого буго тIабигIияб газалъул мащаби сабаблъун. Гье­
лъие гIиллаги бугилан абуна ТIагьир Халидовас газ бачине проект 
бахъун бугин, росулъе рачIинчIого, спутникалдасан. Гьеб кIвекIен 
цохIо Гьаквари гуребги, районалдаго буго.  

Данделъиялда кIалъазе рахъана ТIагьир АхIмадов,  Юсуп Му­
хIамадов,  Шамил МухIамадов ва цогидалги.  Росдал бегавул Ра­
шид АхIмадовас араб соналъ гьабураб  хIалтIуе росдал жамагIалъ 
лъикIаб къимат  кьуна.

                                                             МухIамад Къасумов

ЖамагIат разияб хIалтIи
  ХIисабкьей

Гара-чIвари

2018 соналъул тIоцебесеб 
кварталалъул районалъул 
бюджеталде налогал рачIина­
риялъул  рахъалъ кинаб ахI­
вал-хIал бугебали лъазе бо­
кьун районалъул газеталъул 
бетIерав редакторас гара-чIвари 
гьабуна райадминистрациялъул 
бетIерасул заместитель-эконо­
микиябгун буголъиялъул гьор­
кьорлъабазул  отделаллъул на­
чальник МухIамад ГIисаевгун.

-МухIамад,  дур хъулухъа
лъулаб жавабчилъиялде 
гьоркьоре унел суалазда 
гьоркьоб аслияб бакI  ккола 
районалъул бюджет дагьабги  
кIодолъизаби, бюджеталде 
налогал рачIинари. Кин 
гьеб рахъалъ хIалтIи гIу
цIун бугеб районалъул ад
министрациялда?

-Районалъул бюджеталде 
рачIунел налогал жиндир 
заманалъ ва тIубараб къа­
даралъ  рачIиналда хадуб 
нижер букIуна кидагосеб 
халгьаби,  гьеб мурадалде 
райадминистрациялда тIори­
тIулел росабазул админист­
рациябазул бутIрулги, нало­
газулаб инспекциялъул 
вакилзабиги ахIун данделъаби. 
Буго райадминистрациялъул 
жанахIзалалда  (фойе) жиб-жиб 
моцIалъ бюджеталде  налогал 
рачIиялъул иш баянал хъвараб 
стенд. Гьабула росабазул  ад­
министрациябазе гьел суалазда 
сверухъ  ихтияралъулаб кумек.

-Кинал  хIасилалха ккарал  
тIоцебесеб кварталалда нало
газул планал тIуразариялъул?

-Исана соналъул тIоцебесеб 
кварталалда бакIалъулаб,ай ро­
сабазул администрациябазул 
бюджеталде бачIун буго  764,6 
азарго  гъурущ ва план тIубун  
буго 100,3 проценталъ. Щибаб  
налог бихьун хIисаб гьабуни, 
гIадамазе бачIунеб хайиралдаса 
бахъулеб налог (НДФЛ) тIубан 
буго  94,9  проценталъ, ра­
кьул  налог-129 проценталъ, 
гIадамазул буголъиял (мина-
бакIалъул) -82 проценталъ, 
ЕСХНалъул -93,8 проценталъ.

-ХIасилал квешал гьечIо, 
амма гьел жеги лъикIал ру­
кIинеги рес букIана росабазул 
администрациябазул хIалтIу­
хъабаз хIалтIи букIине кко­
ледухъ гIуцIун букIарабани.

Щиб хIалтIиха гьабулеб  
Гьакъо росдал администра­
циялъ НДФЛалъул-40 про­

цент, ракьул налогалъул -0,5 
процент,гIадамазул буголъи­
ялъул (имуществоялъул)-6 
процент, ЕСЗНалъул -0 про­
цент, гIаммаб къагIидаялъ 4,8 
процент  гурони налогазул 
кварталалда  бюджеталде ба­
чIинабизе кIвечIеб? Гьеди­
набго хIал буго ЦIумада росдал 
администрациялъулги. ЦогIаги 
налогалъул гъурущгIаги ба­
чIун гьечIо тIубараб квар­
талалда жаниб  гьеб росдал 
администрациялъул бюд­
жеталде.

-Дунгоги гIемер гIахьал
лъула районалъул админист
рациялда налогазда хурхун  
тIоритIулел данделъабазда, 
гIемер  малъараби тIоритIула 
гьеб суалалда сверухъ. 
Налогал рачIинариялъул 
план тIубачIого букIиналъе 
гIилла щибха кколеб, дур хIи
сабалда?

-Дудагоги рихьула нижеца 
гьезулгун гьарулел малълъа­
риялги,  кидаго рачунел хIа­
силалги, бицунеб хабарги. 
Щибго  гIилла гьечIо росдал 
администрациябазул бутIрузул 
налогал рачIинариялъул пла­
нал тIурачIого рукIине. Нилъер 
гIадамаз налогал кьолариланги  
дица абиларо,   росабазул адми­
нистрациябазул  букIине ккола 
гIадамазулгун гьабулеб щвалде 
щвараб кидагосеб хIалтIи. 
Гьединаб ахIвал-хIалалъе гIи­
лалъун дицаго рикIкIуна роса­
базул  администрациябазул 
хIалтIухъабазул хIалтIулъ 
хIинцлъи букIин.

-ТIоцебесеб кварталалъ 
бюджеталде налогал рачIина
риялъулъ нахъеккаразул 
кьерда щал дуца рехселел?

Гьединаздаса рехсезе бе­
гьула  Гьакъо, ЦIумада, Эчеда 
ва  ТIисси росабазул админист­
рацияби.

-Ругищха гьеб рахъалъ 
лъикIазул мухъилъ  рехсезе 
бегьулел  администрацияби?

-Руго ракIбацIцIадго  хIал­
тIулелги. Гьединаллъун ри­
кIкIине бегьула КIванада, 
Хуштада, Лъондода, Сильди, 
Хъварщи, Метрада, Сасикь, 
КIочIали, Гьигьалъ, Шава 
ва Агъвали росабазул адми­
нистрацияби.

-Ахиралда  щиб дуца 
абилеб? 

-Дие бокьун буго росабазул 
администрациябазул бутIрузда 
хIалтIулъ хIинцлъи букIине 
кколарин абизе. ХIалтIи букIине 
кколеб даражаялда гIуцIани, 
бигьаго цебехун уна. Цо къоялъ 
гьабун хIалтIи лъуг1унаро, гьеб 
гьабизе ккола хехдаричIого, 
щибаб къоялъ.

-МухIамад,  баркала  гара-
чIвариялъухъ.

ХIалтIулъ хIинцлъи                
букIине кколаро

АрбагI къоялъ Агъвалиб Маданияталъул кIалгIаялда 
тIобитIана руччабазул мажлис. Гьеб мажлис рагьана ва нух­
да бачана Дагъистаналъул муфтияталъул  дагIваталъул от­
делалъул хIалтIухъаби Сидрат МухIамадовалъгун  Аминат 
ХIайбулаевалъ.

КIалъазе цее яхъарай муфтияталъул отделалъул  хIал­
тIухъан ГIайшат НурмухIамадовалъ бицана  чIужугIа­
даналъул хъизамалда, жамгIияталда ва диналъулъ бугеб 
кIваралъул.  ЧIужугIадан ТIадегIанав Аллагьасго кIодо гьа­
юн йикIиналъул, гьелъухъ инсан куцаялъе  букIине кколеб 
гIелмуялъулгун лъаялъул ва щулияб иманалъулгун сабруя-
лъул хIубилъун гьей йикIине ккеялъул  мисалал рачун баян 
гьабуна.  Гьанже заманалда бусурбабаз жидерго улбул­
гун умумул  харабазул рокъоре щвезариялъул, гьединал 
нахъегIанал ишал гьарулел  иманги, яхIги чорхолъа  босарал 
лъимал гIечIого рукIине жигар бахъизе ккеялъул, диналъул 
яцал цоцазда тIаса лъугьиналъул бицана гьелъ ва июналъ 
МахIачхъалаялда тIобитIизесеб руччабазул фестивалалде 
ахIана нилъер районалъул руччабиги.

КIудияб ВатIанияб рагъул заманалда районалъул ру­
ччабаз бихьизабураб гьунаралъулгун гьезул къохIехьеялъул, 
фронталъе гьабураб кумекалъул  мухIканал мисалал рехсараб 

кIалъай гьабуна Агъвали гимназиялъул учи­
тельница ХIалимат ГIабдулмажидовалъ.

Районалъул мадрасабазда цIалулел яса­
зул къадаралъул  бицана Агъвалиб мадраса­
ялда ясазе дарсал кьолей БатIина ГIалиевалъ.  
Руччаби цIунизе ва рокьизе ахIулел жиндир­
го кучIдул цIалана Инхокъвариса Загьрат 
МухIамадовалъги.

Лъималазе школалда адабияталъул дар­
сазда машгьурал хъвадарухъабазул асаразул 
багьадуразул сипатаздалъун рухIияб тарбия 
кьеялъул бицараб доклад гьабуна дицаги.

Гьеб тадбир берцин гьабуна мадрасал­
де хьвадулел ясаз рихьизарурал инцини­
ровкабазги, Фатима Дибировалъ рикIкIараб 
«Дуда эбелалъул кверал рихьанищ?» абу­
раб кочIоцаги, гьединго магIарул руччаба­
зул миллияб формагун церерахъарал ясаз­
ги. ГIурус мацIалда рикIкIаниги, киназего 
рекIее асар гьабураб кечI цIалана Инхокъва­
ри школалъул цIалдохъаналъги.

Мажлисалда  данделъаразегун кинабго 
умматалъе дугIа гьабуна ахиралда ГIайшат 
НурмухIамадовалъ, цинги руччабаздехун 

гьадинаб хитIаб ц1алана  Сидрат МухIамадовалъ.                         

Нижеца бицараб, дир магIарулай,
ГIелмудал ралъдалъан гьитIинаб къатIра
Къудратав Аллагьас дуй насиблъаги,
ГIелмуги, гIамалги, Жив разилъиги.                                

           Дуца тIагIаталда тIадчIей гьабиялъ, 
           Гьаб дуниялги дуй рахIатаб кьеги, 
           Вокьулев Аллагьас рахIмуялдалъун, 
           РахIматалъул гомог чвахизабеги.                                

Муъминасул дугIа къабуллъулелъул, 
Къабулазде гъорлъе мунги ячаги.
Къойилго рещтIунел балагьаздаса, 
МухIаммадил уммат хвасар гьабеги.

Мажлис гIуцIадго ва берцинго, данделъаразе пайдаяб 
хIалалда тIобитIарал муфтияталъул дагIваталъул отделалъул 
хIалтIухъабазе ракI-ракIалъулаб баркала загьир гьабуна дан­
делъарал руччабаз.        

                                       Зулфия Сажидова

Къокъабго заманалда жа­
ниб гучаб БагIараб Армия  
гIуцIи ва яргъидалъун гьеб 
хьезаби букIана 1918 сона­
лъул 8 апрелалъ Халкъиял 

Комиссаразул Советалъ тас­
дикъ гьабураб декреталъул 
мурад.   Гьанже заманалда 
рагъулал комиссариатазда 
тIадаб ишлъун ккола жиндир 
заманалда ва тIадегIанаб да­
ражаялда хIадурараб армия 
букIин, рагъулаб хъулухъал­
де гIолохъаби хIадур гьари, 
халкъалъул ва транспорта­

лъул учет гьаби, Россиялъул 
субъектазул территориябаз­
да мобилизациялъул  гIуцIи 
ва рагъулаб хъулухъалде 
гIадамал ахIи.

Рагъулал комиссариа­
тазда тIад къан буго гIужда 
ва качествияб къагIидаялъ 
улкаялъул  Яргъилал Къу­
ватазе мобилизациялъулаб 
хIадурлъи букIинабизе. Рай­
оналъул рагъулаб комиссари­
аталъ кумек гьабула насихIат 
ва гIахьаллъи хIажатал 
гIолилазе. Комиссариаталда 
щвезе бегьула батIи-батIиял 
рагъулал цIалул заведения­
базул ва  къотIи-къай гьабун, 
рагъулаб хъулухъ гьабиялъул 
къагIидабазул хIакъалъулъги 
баянал.  Гьединал цIалул 
идарабазда цIализе гьира 
бугел гIолохъаби рачIине бе­
гьула районалда бугеб рагъу­
лаб комиссариаталде.

ХIабиб ХIабибов, райо­
налъул рагъулав комиссар 

Руччабазул  мажлис

 Рагъулал комиссариатал 
гIуцIаралдаса 100 сон тIубалеб буго 

О призыве граждан на 
действительную военную 

службу
На основании Закона РФ «О 

воинской обязанности и военной 
службе» и Указа Президента РФ № 
129 от 30.03.2018г., согласно плана 
подготовки и проведения призыва на 
военную службу в апреле-июле 2018г., 
на территории района с 01.04.2018г. 
по 15.07.2018г. проводится призыв 
граждан на действительную военную 
службу в Вооруженные Силы РФ.

Явке на призывной пункт для 
призыва на действительную военную 
службу подлежат все граждане 2000 
года рождения, которым ко дню призыва 
исполнилось 18 лет, а также граждане, 
родившиеся в 1991-2000г.г., у которых 
истекли отсрочки от призыва или не 
призванные ранее на действительную 
военную службу по различным при­
чинам.

Все граждане, подлежащие при­
зыву на действительную военную 
службу в ВС РФ, обязаны прибыть на 
призывной участок по адресу:

Цумадинский район, с. Агвали, ул. 
Правосудия, 19, (в назначенные дни и 
часы с документами, указанными в по­
вестке).

Граждане, не получившие повестки 
о явке для призыва на действительную 
военную службу, обязаны прибыть в 
военный комиссариат района, имея с 
собой документы, удостоверяющие 
личность.

Граждане, не явившиеся на дей­
ствительную военную службу или 
уклонившиеся от явки на призывные 
участки, несут ответственность, сог­
ласно действующего законодаельства.

Х. Хабибов, военный комиссар

ХIурматиял районалъул рагъулаб комиссариаталъул хIалтIухъаби ва ветеранал!
8 апрелалда рагъулал комиссариатал гIуцIаралдаса 100 сон тIубала. Баркула нужеда нужер профессионали­

яб  байрам. Гьале тIубараб гIасруялъ тIуралел руго нужеца улкаялъ  цере лъурал ВатIан цIуниялъул масъалаби. 
ХIукуматалъул тIалъигун щулияб бухьенги ккун, нужеца тIубалеб буго тIадкъараб заманалда гIолилал рагъулаб 
хъулухъалде ахIи, гIуцIулеб буго рагъулаб учет, гIахьаллъулел руго районалъул гIолилазе патриотикияб тарбия 
кьеялъулъ, куцалеб буго гьезулъ улка цIунизе ва къадруялда рагъулаб хъулухъ тIубазе гъира-шавкъ.  

Гьарула киналго рагъулаб комиссариаталъул хIалтIухъабазе ВатIан цIуниялъулъ гьабулеб хIалтIулъ бер­
гьенлъаби, щулияб сахлъи, хъизаналъулаб талихI ва  икъбал.

                                                   
                                                                                              А. Вечедов, районалъул бетIер

Б а р к и

ГIадамал ва ишал

Виноградарство в республике является одним из важных 
направлений отраслевого сельского хозяйства республики, 
однако основные районы, где возделывается данная куль­
тура, находятся в зоне широкого распространения опасней­
шего вредителя винограда-филлоксеры. Многочисленные 
исследования в нашей стране и за рубежом показали, что 
наиболее действенный метод защиты насаждений является 
возделывание привитой культуры лоз на устойчивых к этому 
насекомому подвоях. Проблемой стало выращивание при­
витых саженцев винограда, поэтому из-за отсутствия своей 
питомниководческой базы новые виноградники закладыва­
ются импортным посадочным материалом. Особую тревогу 
вызывает при этом возможное проникновение с посадочным 
материалом бактериального увядания винограда Xylophilus 
ampelinus (Panagopoulos) Willems et al.

Данное опасное заболевание Приказом министер­
ства сельского хозяйства Российской Федерации №501 от 
15.12.2014г. отнесено в перечень карантинных объектов, от­
сутствующих на территории Российской Федерации.

Распрастранено бактериальное увядание винограда в 
Греции, Италии Молдавии, Словении, Франции, ЮАР. Ос­
новным источником распространения инфекции на дальние 
расстояния является зараженный посадочный материал. На 
небольшие расстояния патоген распространяется через ору­
дия и машины при обрезке и обработке растений; от расте­
ния к растению с соком и водой используемой для орошения.

Симптомы бактериального увядания винограда могут 
развиваться на всех наземных частях растения. Часто на рас­
тении с системной инфекцией часть побегов не формирует 
симптомы, но возбудитель может находиться в них в латент­
ной форме.

На побегах заболевание можно наблюдать с ранней вес­
ны до июня.

При благоприятных условиях наблюдается увядание 
и последующее усыхание почек и молодых отрастающих 
побегов, вследствие их инфицирования бактериями, вы­
ходящими из срезов лозы вначале активного сокодвижения 
(«плач лозы»). При системной инфекции сначала наблюда­
ется поражение основания молодого побега. В случае более 
позднего формирования симптомов вследствие неблагопри­
ятных условий, обычно наблюдается поражение двух ниж­
них междоузлий (от 12 до 30 см) откуда инфекция медленно 
продвигается выше. Вдоль пораженных побегов появляют­
ся палево-желтовато-зеленые зоны, переходящие в красно­
коричневые полосы. Они развиваются в продольные тре­
щины вследствие избыточного разрастания (гиперплазии) 
камбия, в результате чего возникают раковые образования. 
В основном трещины образуются в нижних частях побегов, 
постепенно распространяясь к вершине. Трещины могут до­
стигать сердцевины, ткани становятся бурыми, наблюдается 
увядание, а затем и усыхание побега. В местах развития язв 
лоза легко обламывается. На ножках гроздей тоже развива­
ются язвы. Цветки или целые соцветия чернеют и отмирают. 
Инфекция может проникать также и в корневую систему, что 
приводит к задержке роста.

Задачей Управления Россельхознадзора непременно яв­
ляется строго контролируемый ввоз посадочного материала. 
Немаловажное значение имеет своевременное выявление и 
идентификация болезни с целью принятия срочных мер по 
ее локализации и ликвидации. Обращаем внимание всех ви­
ноградарей республики о проведении систематических об­
следований виноградной лозы, не менее двух раз за вегета­
цию, в первую очередь плантации с импортным посадочным 
материалом. Для образца берут различные части растений с 
симптомами, соцветия, побеги, листья, гроздья.

Для выявления латентной инфекции отбирают целые по­
беги с нижней части растений. 

В случае выявления подозрительного объекта, необходи­
мо немедленно сообщить в Управление Россельхознадзора 
по Республике Дагестан по телефону горячей линии 8(8722) 
780304.

   Пресс-центр Управления Россельхознадзора по РД

Бактериальное увядание 
винограда - опасный каранти
нный объект, отсутствующий 

на территории РФ

Районалъул бегавулзабазда 
гьоркьов хIалтIулъ  лебалав­
лъун рикIкIуна Хуштада рос­
дал администрациялъул бетIер 
Асадула ИсмагIилов. Гьесул 
жигарчилъиялдалъун гIемер 
хIалтIаби гьаруна  Хуштада ро­
сулъ. Гьес нухмалъи гьабулеб  
росдал администрациялде  жа­
нибе уна ункъго росу: Хуштада, 
Хуштада-гIурухъ, Кьенгьара 
ва ЦIияб Хуштада (Хасавюрт  
мухъалда бугеб хъутан). ЦохIо   
магIарухъ ругел росабалъ 
гуребги, хъутадаги гIемер 
хIалтIи гьабула гьес халкъалъе  
рукIа-рахъиналъул шартIал 
гIуцIиялда ва  чIезариялда 
тIад. КIиго соналъ цебе бача­

на росулъе газ, къачIана   нух, 
бачана токалъул цIияб мухъ, 
хисана токалъул трансформа­
торал, росулъ жаниб  анцIила 
цо километралъул манзилалда 
хисана токалъул мухъ. Кидаго 
щола гьев хъутаде гIадамазул 
гIумру-яшав бихьизе ва  
къваригIараб-тараб цIехезе. 

 Гьанже гIагар,  апрелалъул 
тIоцебесеб къоялъ     тIобитIана 
ЦIияб Хуштада рохалилаб бай­
рам - спортивияб комплекс 
рагьиялъул тадбир.      Росдал 
гIолохъабаз жидерго къува­
талдалъун, цебе колхозалъул 
тIорщел балеб букIараб склада­
лъул бакIалда, бана кIудияб 
спорткомплек,  жаниб   волей­
болгун баскетбол хIалеб, гуга­
риялъул ва теннис хIалеб залал 
ругеб. Гьединго  гьениб буго     
ретIел бахъулеб бакI, душа­
лъукь чвердезе рукъ, тренеразе 
кабинет ва  гьединго рагьда  бан 
буго спортгородок

Гьеб спорткомплекс кьу­
на гочинабун гIи-боцIи хьи­
хьулеб зонаялъул лъайкьеялъул 
управлениялъул нухмалъиялде.
Гьелъул нухмалъулев  МухIа­
мадшапи ЖахIбаровас гье­
ниб  гьабуна капиталияб ре­

монт. Гьеб къоялъ   рохалилаб 
тадбиралдаги гIахьаллъана  
МухIамадшапи.  

 ...Рохалилаб тадбир ра­

гьиялъул чIоло къотIун хадуб 
кIалъазе вахъана Хуштада рос­
дал администрациялъул бетIер 
Асадула ИсмагIилов, гочинабун 
гIи-боцIи хьихьулеб зонаялъул 

лъайкьеялъул управлениялъул 
нухмалъулев МухIамадшапи 
ЖахIбаров, рагъулаб самбо­
ялъул рахъалъан Россиялъул 
мустахIикъав тренер ГIаб­
дулманап НурмухIамадов ва 
райадминистрациялъул  спор­
талъулгун гIолилазул иша­
зул ва туризмалъул отде­
лалъул нухмалъулев ТIалхIат 
ГIабдулбасиров.

Спорткомплекс рагьиялда 
хурхун  тIобитIана  волейбол 
хIаялъул  рагьараб цIумадисезул 
турнир. Гьениб гIахьаллъана 
цIумадисезул  анцIила лъабго  
команда. ХIалуцарал къецазул 
хIасилалда турниралъул  чемпи­
онлъун  бахъана  ТIадгьаквари 
росдал команда, кIиабилеб бакI 
щвана ЦIияб Хуштада рос­
дал командаялъе ва лъабаби­
леб бакIалъе мустахIикълъана 
ЦIияб Сасикь росдал команда. 

Бергьаразе ва призеразе 
кьуна дандекколел даражаба­
зул кубокал, грамотаби, ме­
далал ва гIарцулал сайгъатал. 
(ТIоцебесеб бакI ккуразе  кьуна 
15 000 гъур., кIиабилеб  ва лъа­
бабилеб бакIал ккуразе-10 000  
ва   5 000 гъурущ  рекъон  кко­
ледухъ).  

Тадбиралда гIахьаллъарал 
киназего  гIуцIун букIана къа­
деквенги. 

Хуштада росдал админи­
страциялъ, магIарухъ ва  хъута­
да бугеб   жамагIаталъ кIудияб 
баркала загьир гьабулеб буго 

спорткомплекс  рагьиялъе  квер­
бакъи гьабурав    МухIамадшапи 
ЖахIбаровасе. 

    
    МухIамад Къасумов

ЦIияб Хуштада спорткомплекс рагьана
Россельхознадзор разъясняет

Военный прокурор разъясняет

  Информация с УСЗН

Спорт

БетIерав  редактор 
Малачдибиров  

ГIубайдула 
СагIадулаевич

Жавабияй секретарь
Залимханова Хадижат

МухIамадовна

17-18 марталда МахIачхъа­
лаялда тIобитIана 2003 соналъ 
гьарурал гIолилазда гьоркьоб 
рекериялъул рахъалъ республи­
каялъул первенство.

Гьенив гIахьаллъарав 
ТIадгьаквари росдал школа­
лъул анкьабилеб классалъул  
цIалдохъан МухIамад Мурта­
загIалиевасе, микьнусго мет­
ралъул манзилалъ векерун, щва­
на  лъабабилеб бакI. Баркула 
МухIамадида ва гьесул тренер 
ХIамзатил ГIабдулкаримида 
бергьенлъи. 

В целях обеспечения своевременного информирования семей 
о возможности получения ими ежемесячной выплаты семьям в 
связи с рождением (усыновлением) первого ребенка, установлен­
ной Федеральным законом от 28 декабря 2017 года №418-ФЗ «О 
ежемесячных выплатах семьям, имеющим детей» обратитесь в 
управление социальной защиты населения либо МФЦ по месту 
жительства.

Ежемесячная выплата в связи с рождением (усыновлением) 
первого ребенка предоставляется в случае если среднедушевой до­
ход на каждого члена семьи (дети и их родители) за последние 12 
месяцев меньше 14 883 рублей.

 В случае обращения за ежемесячной выплатой по истечении 6 
месяцев со дня рождения ребенка, данная выплата будет осущест­
влена со дня обращения за ее назначением, т.е. граждане, обра­
тившиеся за получением указанной выплаты несвоевременно (по 
истечении 6 месяцев со дня рождения ребенка), теряют право на 
получение выплаты за период со дня рождения до даты обращения, 
что может составить в денежном выражении 58 644 руб.!

                                          Иманшапи Магомедов, начальник УСЗН

Ежемесячная выплата 
в связи с рождением первого ребенка

Сахлъи-инсанасул бечелъи

Лъималазул гъанкъул хIалцен (коклюш) – ккола рахунел 
унтабазул цояб. Гьелъ унтула хасго щуго сониде рахинчIел лъимал. 
ХIухьел цIалел нухаздасан инфекция ккола бидулъе ва тIолабго 
чорхолъ тIибитIула. Лъималазул  аппетит хола, чорхол къуват 
тIагIуна, свакаялъул гIаламат 
баккула, хадубккун байбихьула 
ухIуди, мегIерччин, хасго 
къасиялде чорхол цIа- кан бахин. 

 УхIуди букIуна захIматаб, 
лъимер кьижизе толареб, 
ургьиб бакI унтизабулеб. Лъи­
мер бецIхъахIиллъизе бегьула, 
цIакъго захIмат унтани, черхалда 
сири бала, лагIула. Гьединаб ухIуди халатбахъуна к1иго анкьидаса 
байбихьун лъабго моцIиде щвезегIан ва баккула гьуърузул 
пневмония, гьединлъидал эбел-инсуца жиндир заманалда кIвар 
кьезе ккола лъималазул халатбахъараб ухIудиялде. Жиндир 
заманалда кьурал анализазул хIасилаздалъун кIола коклюш 
тIатинабизе ва хIажатал дараби хIалтIизаризе. Лъимал сах 
гьарулаго хIажатаб буго, къойилаб режим  цIуни ва унтаразда 
хадуб лъикIаб хъулухъ гьаби. ЛъагIел бачIел лъимал больницаялда 
регун, сах гьаризе ккола. ЧIахIиял лъималазе бацIцIадаб гьаваялда 
къойил тира-свери пайдаяб букIуна ва жанир гIумру гьабулеб 
рукъ къойида жаниб чанцIулго бацIцIадаб гьава жанибе биччан 
бацIцIад гьабизе ккола. Квен букIине ккола каллориял цIикIкIараб, 
витаминаздалъун бечедаб, лагIи бачIинабулареб. Гьединго гьаризе 
лъикIал руго уколалги. Жиндир заманалда АКДС вакцинация 
тIобитIани, лъимал дагь унтилаан, гьелъулги жиб-жиб болжал 
букIунаан. Кинабго сах гьари тIобитIизе ккола тохтургун данбан.

                              Мадина МухIамадова, тохтур-педиатр

Гъанкъул   хIалцен

В связи с весенним 2018 г. призывом граждан на военную 
службу, с целью оказания правовой помощи в вопросах соблюдения 
прав граждан при призыве на военную службу, 315 военной 
прокуратурой гарнизона созданы консультативно - правовые 
центры, находящиеся по адресу:

-368300, Республика Дагестан, г. Каспийск, ул. Пограничная,  
д.1, тел.: 8(87246) 5-34-81, тел/факс: 8-8722-51-23-25;

-368600, Республика Дагестан, г. Дербент, ул. 3. Космоде­
мьянской, д. 3, тел. 8-8722-51-21-09  (прокурорский участок  в  
г.Дербент);

-368273, Республика Дагестан, Хунзахский район, с. Арани, 
тел. 8-8722-51-23-25 (прокурорский участок в пос. Хунзах)

В указанные правовые -консультационные пункты можно 
обращаться за информацией в связи с деятельностью должностных 
лиц военного комиссариата Республики Дагестан и военных 
комиссариатов Ахтынского,  Докузпаринского, Рутульского, Мага­
рамкентского, Цунтинского, Цумадинского и Хунзахского районов, 
их призывных комиссий и сборных пунктов, а также направлять 
письменные обращения почтой либо на электронный почтовый 
ящик по адресу: 315 vpg@ mail. ru о несогласии или обжаловании 
действий должностных лиц, связанных с нарушением прав граж­
дан».                                              

                                                  А. Лучко, военный прокурор 

РЕСПУБЛИКА  ДАГЕСТАН
АДМИНИСТРАЦИЯ  МУНИЦИПАЛЬНОГО         

РАЙОНА  «ЦУМАДИНСКИЙ РАЙОН»

РАСПОРЯЖЕНИЕ  № 19-р
от	 3 апреля 2018 г.	

О проведении публичных слушаний об изменении 
вида разрешенного использования земельного участка с 

кадастровым номером 05:38:000001:2323

 В соответствии ст. 5.1 Градостроительного кодекса РФ, 
Уставом МО «Цумадинский район»:

1.Провести публичные слушания по изменению вида 
разрешенного использования земельного участка с кадастро­
вым номером 05:38:000001:2323  площадью 1834 кв.м., рас­
положенный по адресу; Республика Дагестан, Цумадинский 
район, с. Агвали, ул. С. Муртазалиева 1, принадлежащего 
АМР «Цумадинский район» на основании Выписки из ЕГРП 
от 13.02.2018г., с фактического «для размещения объектов 
физической культуры и спорта» на «овощеводство» (код 1.3).

Дата проведения слушаний - 10 ч. 00м. 23.04.2018г.
Место проведения- с. Агвали, Здание АМР «Цумадин­

ский район».
2.Опубликовать в местной газете «Голос Цумады» и раз­

местить на официальном сайте администрации муниципаль­
ного района «Цумадинский район». 

3.Контроль за исполнением настоящего распоряжения 
возложить на заместителя главы администрации Халидова 
Т.Ш. 

  
Глава МР «Цумадинский район»              А.Вечедов

Районалда  тIоцебесеб апре­
лалдаса анцIабилеб апрелал­
де щвезегIан тIобитIулеб буго  
наркотикал хIалтIизарулел ва 
тIиритIизарулел санаде рахинчIел 
лъимал тIатинариялъул  «Россия­
лъул лъимал-2018» абураб опера­
тивиябгун профилактикияб опера­
циялъул тIоцебесеб этап.

Иргадулаб нухалъги гIоло­
хъабазда гьоркьоб наркомания тIи­
битIиялъул ва гьелъул захIматал 
хIасилазул бицунеб буго нижеца. 
Жакъа къоялде гьеб тIубанго сах 
гьабизе кIолел дарабиги гьечIо, 
гьединго гьеб халкъалда гьоркьоб 
тIибитIунгутIиялде  дандечIараб 
хIалтIи гьабулел гIадамалги дагь 
руго.

КигIан бокьичIониги, ни­
лъер районалда рукIана хIужжаби  
санаде рахинчIел лъималаз кIо­
тинарулел жал хIалбихьиялъул 

ва жидерго сахлъи хвеялъул ва 
эбел-инсул магIу тIеялъул.  Гьез 
гIемерисеб хIалтIизабулеб ба­
тула «шпак» ва «насвай» абулел 
продуктал. Насвай цIаларо, гьеб 
цIункIула гъоркьияб кIветIалда на­
хъе бан. Гьелда гъорлъ жубалаан 
гIункIкIазул ва гIанкIуязул  хьил. 
Гьелдаса букIуна ракI къалеб кве­
шаб махI.

Нилъ киналго дандчIвала 
гIумруялъул захIмалъабигун, гье­
динаб мехалда цо-цояз нух ба­
лагьула наркотикал хIалтIизарун 
кIотиналъулъ. Амма цин ургъизе 
ккела. Кинаб талихI букIунеб  нар­
котиказулъ, гьелъ цодагьаб зама­
налъ кьолеб лазаталъе гIоло гIумру 
чIвазе бегьуларо. Нужго гуккун, 
къорикье ккезе  чIоге, хадуб кигIан 
хачаданиги хвасарлъи щоларо ва 
къватIибе нух батуларо.

Цо-цо нухалъ «насвай» 
хIадурулез гьениб жаниб жубала 
чиясул психологиялъул гуребги 
чорхолги хIал гьелда бараллъун 
гьарулел жал. Тохтурзабаз лъаза­
булеб буго, насвай-ккола захIматал 
наркотиказде тIамулеб тIоцебесеб 
галиян.

 Наркотикал  хIалтIизарулелгун 
тIиритIизарулел гIадамал районал­
да тIатун хадуб ахIизе ккола де­
журнияб часталъул отделалде гьаб 
номералде 8-963-410-52-51

    МВДялъул райотделалъул 
           пресс-хъулухъ

«Россиялъул лъимал-2018»

ГьитIинав  векерухъан


